
<Text: Lease>

This indentur~ mad at Rydale the viij day of Octobr~ the xv 3er~ of the reyne of kyng Edward
the fourte be-twix John whitfeld esquier~ on y' one part And John Flemyng the elder esquier~

on y' other~ part witnesses y' the partes er~ agreed vnder the forme y! folowes y' is to say y' John
Whitfeld has granted and to ferme lattyn to the sayde John Flemyng halfe the Maner of

Rydale & loghryg w' all yer appurtinance vn-to the tyme y' tone of thaym dissesse 3eldyng
yer-fore 3erly to the sayde John whitfeld <spacefiller indicating a following numeral> x 1i at the
festes of Mertynmes & witsonday

by evyn porcouns And if the Mertynmes ferme be vn-payed at Candilmes and the

witsonday ferme at lammes than it sal+be lefull to the sayde John whitfeld to entre into

the sayde halfe of the Maner of Rydale & loghryg w' all the apurtinance And the

sayde John Flemyng to pay to gros+som to the sayd John whitfeld <spacefiller indicating a following

numeral> v mark qwelk

v mark is payed be-fore-hand And also the sayde John Flemyng to stand w! all
charges except recouere by the law And Also the sayde John whitfeld sal hafe a copy
of euere ded y' John Flemyng has of thayr inheritance And the sayd John whitfeld

to hafe fredome to make a brewer in the sayde lordschip & to hafe a chamer & fredom
to hawke hunt fisch & fewle w'-in the s lordeschip Jn witnes her~-of ather~ party to
other~ has set to yer seales geuyn the day place & 3er~ a-bouyn wirtyn



	Wml_L1183_OK1ms_base.html

